
Hurmatli Kammuna Narinbayevna,

Komplayens nazorat boshqarmasi tomonidan Oʻzbekiston Respublikasi 
Hisob palatasining “Masofaviy audit” AAT platformasi orqali AT “Aloqabank” 
tizimida 2025-yilda yuborilgan nepotizm va manfaatlar toʻqnashuvi holatlari 
oʻrganildi (ilova qilinadi). Unga muvofiq, oʻzaro yaqin qarindoshlarning Bank tizimida 
ishlashi tahlil qilingan va yuqori risk sifatida baholangan.

“Masofaviy audit” AAT taqdim qilgan maʼlumotlarda 43 ta holatda yaqin 
qarindoshlarning Bank tizimida ishlashi koʻrsatilgan. Biroq bugungi kunda 11 ta 
holatda yaqin qarindoshlarning mehnat shartnomalari bekor boʻlgani natijasida 
nepotizm holatlari bartaraf etilgan.

“Masofaviy audit” AATda nepotizm holatlari toʻgʻrisidagi maʼlumotlarning 
barchasi koʻrib chiqildi, bartaraf etilganlik va oʻzaro boʻysunuv holatlari mavjud 
emasligi boʻyicha asoslar biriktirilib, nazoratdan yechish uchun Hisob palatasiga 
yuborildi.

Shu bilan birga, Oʻzbekiston Respublikasining “Manfaatlar toʻqnashuvi 
toʻgʻrisida”gi qonunining 7-moddasida Davlat organining yoki boshqa tashkilotning 
xodimiga aloqador shaxslar mazkur xodim mehnat (xizmat) faoliyatini amalga 
oshirayotgan davlat organi yoki boshqa tashkilot bilan munosabatlarga kirishganda 
ehtimoliy manfaatlar toʻqnashuvi toʻgʻrisidagi deklaratsiyani (keyingi oʻrinlarda 
– deklaratsiya) elektron yoki yozma shaklda toʻldirishi, unga bila turib yolgʻon va 
notoʻgʻri maʼlumotlarni kiritmasligi shartligi koʻrsatilgan.

Biroq, oʻrganish davomida ishchi xodimlar 8 ta holatda yillik deklaratsiyani 
taqdim qilmagan boʻlsa, 6 ta holatda yaqin qarindoshlari tizimda ishlashi 
toʻgʻrisidagi maʼlumotlarni deklaratsiyalarda oshkor qilmagan.

Misol uchun: “IT Park” HKXKM Naqd pul muomalasi shoʻbasi bosh menejeri S. Rustamov otasi 
T. Mamatkulovni Fargʻona HKXKM Operatsion faoliyat boʻyicha direktori sifatida ishlashi toʻgʻrisida 
deklaratsiya taqdim etmagan yoki Buxgalteriya hisobi va hisoboti departamenti direktori-bosh buxgalter 
O. Qurbonov qayn-ukasi A. Matchonovni Xorazm HKXKM Bogʻot KXKM bosh menejeri sifatida 
ishlashini, Ichki auditor xizmati Bosh auditor oʻrinbosari B. Xoliyarov qayni ukasi R. Jurayevni 
Surxondaryo HKXKM Muammoli aktivlar bilan ishlash boʻlimi yetakchi menejeri boʻlib ishlashini topshirgan 
deklaratsiyalarida maʼlum qilmagan.

Oʻrganish davomida yaqin qarindoshlarning bitta boʻlinmada ishlashi yoki 
funksiya jihatidan biri ikkinchisining nazorati ostida boʻlishi holatlari va bu oʻz oʻrnida 
manfaatlar toʻqnashuvi xavflarini keltirib chiqarishi holatlari kuzatildi.

Misol uchun: Bank tizimidagi amalga oshirilayotgan transformatsiya jarayonida xorijiy hamkorlar 
bilan ishlash, Bank imidjini ijtimoiy tarmoqlar orqali yanada targʻib qilish va Bank standart hujjatlarini hamda 
ichki meʼyoriy hujjatlarini oʻzbek, rus va ingliz tillariga tarjima qilish boʻyicha qayn-aka-ukalar 
X. Boltabayev va A. Xamrayevlar fuqarolik-huquqiy hususiyatga ega shartnomalar asosida ishlab 
kelmoqda. Shartnomalarning amal qilish muddati 06.05.2026-y. Huddi shu kabi, Axborot texnologiyalarini 
ishlab chiqish va rivojlantirish markazi Tizimli integratsiyani rivojlantirish boshqarmasi Dasturiy loyihalar 
boʻlimi bosh menejerlari N. Boʻriyev va H. Hayitovlar oʻzaro qayn-aka-ukalar boʻlsada, yuqoridagi 
xodimlar deklaratsiyalarda bu toʻgʻrisida maʼlum qilmagan.

“Manfaatlar toʻqnashuvi toʻgʻrisida”gi qonunining 12-moddasida maxsus 
boʻlinma (Komplayens nazorat boshqarmasi) ehtimoliy manfaatlar toʻqnashuvi 
toʻgʻrisidagi deklaratsiyalarni, shuningdek mavjud manfaatlar toʻqnashuvi 
toʻgʻrisidagi xabarnomani koʻrib chiqishi, ularning natijalariga koʻra odob-axloq 
komissiyasiga takliflar kiritishi belgilangan.

Mazkur qonunning 10-moddasida, tashkilotlar manfaatlar toʻqnashuvi bilan 
bogʻliq munosabatlarni tartibga solish sohasida mavjud manfaatlar toʻqnashuvi 
toʻgʻrisida xabardor qilish tizimini tashkil etishi, ehtimoliy manfaatlar toʻqnashuvi 
toʻgʻrisidagi deklaratsiyaning va mavjud manfaatlar toʻqnashuvi toʻgʻrisidagi 
xabarnomaning belgilangan shaklini oʻzining rasmiy veb-saytlariga joylashtirishib, 
aniqlangan manfaatlar toʻqnashuvi boʻyicha natijalar odob-axloq komissiyalari 
tomonidan koʻrib chiqilishini taʼminlashi belgilangan.

Yuqoridagilardan kelib chiqib, tizimda manfaatlar toʻqnashuvi va nepotizm 
holatlarini oldini olish maqsadida:

1. Xodimlarni boshqarish departamenti (Z. Umarkulova) tomonidan:
- aniqlangan ehtimoliy manfaatlar toʻqnashuvi holatlarini Bankning Odob-

ahloq komissiyasiga kiritilishini va Komissiya tomonidan tegishli taʼsir choralari 
belgilanishini;

- Bankning barcha xodimlari tomonidan har yil boshida, shuningdek yangi 
ishga kiruvchi va lavozimi oʻzgarayotgan xodimlar tomonidan ehtimoliy manfaatlar 
toʻqnashuvi toʻgʻrisida deklaratsiyalarni qatʼiy toʻldirib borilishini taʼminlash.

2. Komplayens nazorat boshqarmasi tomonidan (E. Amonov) real va 
ehtimoliy manfaatlar toʻqnashuvi vujudga kelgan taqdirda, bu toʻgʻrisida darhol 
Komplayens nazorat boshqarmasiga xabar berilishi yuzasidan targʻibot ishlarini 
kuchaytirilishini;

3. Risk menejment departamenti tomonidan (O. Muqumov) “Masofaviy 
audit” AAT orqali aniqlangan nepotizm holatlarini bankning operatsion va boshqa 
xavflariga taʼsirini oʻrganib chiqib, axborot kiritilishini maqsadga muvofiq deb 
hisoblaymiz.

Qaroringiz uchun kiritilmoqda.

Komplayens-nazorat boshqarmasi 
boshlig'i

HUJJAT ELEKTRON IMZO BILAN 
IMZOLANGAN

Sertifikat: 59efbb7619d93ae06c65de0923baf5e26d16b6c2
Egasi: Amonov Erkin Voxidovich
Lavozimi: Boshqarma boshlig'i
Muddati: 29.01.2025 yildan 29.01.2027 yilgacha amalda

HUJJAT ELEKTRON IMZO BILAN 
IMZOLANGAN

Sertifikat: af1a738daa9220fd7becad907a0b45609fd8642d
Egasi: O`roqov Jo`rabek To`ymurodovich
Lavozimi: Boshqaruv Raisi o‘rinbosari
Muddati: 16.12.2024 yildan 16.12.2026 yilgacha amalda


